RELACION

PËR

PROJEKTLIGJIN

PËR

DISA SHTESA DHE NDRYSHIME NË LIGJIN NR. 7929, DATË 11.5.1995, 
“PËR MBROJTJEN E DRUFRUTORËVE”, 
I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN
Qëllimi i shtesave dhe ndryshimeve në Ligjin Nr. 7929, datë 11.5.1995, “Për mbrojtjen e drufrutorëve” është përmirësimi i ligjit për ta harmonizuar me ligjet e reja të miratuara pas miratimit të tij. 
Objektivat që synohen:
· Përditësimi i emërtesave të institucioneve që përfshihen në zbatimin e ligjit, pasi institucionet e përcaktuara janë mbyllur ose nuk ekzistojnë. Për rrjedhojë garantohet zbatimi i ligjit nga institucionet e ngarkuara shprehimisht prej tij.
· Rregullimi i procesit të ndryshimit të ekonomisë bujqësore nga rritja e pemëve në kultura të tjera dhe për pasojë dhe ndryshimi i kategorisë së tokës bujqësore në zëra të tjerë, arë, ullishte, vresht, varësisht nga bimët që kultivohen.
· Ruajtja e fondit të rrënjëve të ullirit nëpërmjet mekanizmit të zhvendosjes së tyre në rastet kur bazuar në instrumentat e planifikimit dhe zhvillimit të territorit – lejes së ndërtimit, është e nevojshme zhvendosja e tyre.
II. VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE
Projektligji nuk është parashikuar për t’u miratuar në Programin e Përgjithshëm Analitik të Projektakteve të vitit 2024. 

Projektligji nuk lidhet me Programin Politik të Këshillit të Ministrave, por është i karakterit teknik për të përmirësuar bazën ligjore dhe harmonizuar me legjislacionin e miratuar pas tij, që rregullon çështje të planifikimit dhe zhvillimit të territorit.
III. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME
Ligji Nr. 7929, datë 11.5.1995, “Për mbrojtjtjen e drufrutorëve” nuk është ndryshuar që nga miratimi i tij ndërkohë që janë miratuar ligje dhe akte nënligjore që në mënyrë direkte ose indirekte prekin zbatimin e këtij ligji. Në tërësi mjedisi rregullator është i ndryshëm nga vitit 1995 çka sjell nevojën e ndërhyrjes në tekstin ligjor në fuqi.
Po ashtu për shkak të reformave institucionale të institucioneve të varësisë së Ministrisë së Bujqësisë dhe Zhvillimit Rural dhe Reformës Administrative Territoriale që aplikohen nga vitit 2015, institucionet e përcaktuara në ligj janë mbyllur ose reformuar në raport me kompetencat dhe përgjegjësitë. Në këto kushte duhet të zëvendësohen emërtesat në raport me përgjegjësitë që do ushtrojnë institucionet që ngarkohen nga ligji.
Efektet e pritshme nga ndryshimet ligjore janë:

· Evitimi i situatës që për ushtrimin e detyrave të përcaktuara në ligj nuk ka institucione që i zbatojnë. Me përcaktimin e institucioneve përgjegjëse bëhet i mundur zbatimi efektiv i Ligjit Nr. 7929, datë 11.5.1995, “Për mbrojtjen e drufrutorëve”. Identifikimi i institucioneve është bërë për ti shtuar atyre ekzistuese përgjegjësi dhe jo duke krijuar institucione ose struktura të reja, kjo, edhe për të mos rritur shpenzimet buxhetore;
· Krijimi i bazës ligjore të konsoliduar në rastin e prerjes së pemëtoreve për shkak të ndryshimit të ekonomisë bujqësore por pa ndryshuar destinacionin e tokës e cila përdoret gjithsesi për aktivitete bujqësore. Është në interesin ekonomik të fermerit ose pronarit të tokës të ndryshojë kultivarin e mollës, qershisë, dardhës, etj., ose të kalojë në kultura të tjera. Në një treg ku kërkesa për një produkt bujqësor luhatet ndjeshëm, prerja dhe mbjellja e kulturave të tjera është zgjedhje e fermerit me synimin sigurimin e të ardhurave të qëndrueshme nga aktiviteti bujqësor. Gjithashtu në disa raste del e nevojshme zhvendosja e pemëtores në një mjedis më të përshtatshëm. Ligji Nr. 7929, datë 11.5.1995 bën një dallim të qartë mes pemëtoreve ku lejohet prerja dhe ullishteve që kanë rregullim të diferencuar në nenin 8/1 ku lejohet vetëm zhvendosja e tyre; 
- 
Ruajtja e rrënjëve të ullirit nëpërmjet zhvendosjes së tyre. Në rastin e zhvillimit të territorit në përputhje me legjislacionin e planifikimit del e nevojshme zhvendosja e rrënjëve të ullinjve për pjesën brenda një pasurie të paluajtshme sipas lejes së zhvillimit/ndërtimit. Rrënjët e ullirit mund të zhvendosen brenda të njëjtës pronë që zhvillohet, në prona të tjera kufitare ose në parcela të tjera.
Projektligji nuk lidhet me ndërhyrjet për shkak të legjislacionit për shpronësimet për interes publik dhe atij për shëndetin e bimëve. Në këto raste zbatohet legjislacioni përkatës pa ndikime nga përcaktimet në Ligjin Nr. 7929, datë 11.5.1995.
Procedurat dhe kriteret për zhvendosjen e ullishteve përcaktohen me udhëzim të ministrit përgjegjës për bujqësinë.
IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR
Projektligji hartohet në përputhje me nenet 78 dhe 83, pika 1 të Kushtetutës të Republikës së Shqipërisë. 
V. VLERËSIMI I SHKALLËS SË PËRAFRIMIT ME ACQUIS E BE-SË (PËR PROJEKTAKTEET NORMATIVE)

Ky projektligj nuk synon përafrimin e legjislacionit të BE-së.
VI. PËRMBLEDHJE SHPJEGUESE E PËRMBAJTJES SË PROJEKTAKTIT

Projektligji përmban 4 nene.
Neni 1 parashikon zëvendësimin e emërtesave të institucioneve. Zëvendësimi do të sjellë dhe ushtrimin e përgjegjësive nga institucionet e tjera që përcaktohen në projektligj. 
Neni 2 riformulon nenin 8 në tërësi dhe rregullon procesin e prerjes vetëm për pemëtoret si rrjedhojë e dinamikave në fermë ose për shkaqe të tjera objektive si cilësia e dobët e kultivarit, mospërshtatja e kultivarit me tokën, etj.
Në ndryshim nga teksti ligjor në fuqi, prerja e koleksioneve të pemëve frutore, agrumeve, ullinjve dhe vreshtave dhe bimēt e veçuara qē kanē vlera gjenetike, lejohet vetëm në rastet e pranisë sē dëmtuesve.
Kjo dispozitë nuk zbatohet për ullishtet dhe për pasojë prerja e tyre nuk lejohet. 
Neni 8 i riformuluar përfshin dhe një dispozitë autorizuese për ministrin përgjegjës për bujqësinë për të përcaktuar procedurën e shqyrtimit dhe miratimit të kërkesës pēr prerje, si dhe monitorimit. Miratimi i prerjes bëhet me miratimin e institucionit pērgjegjēs pēr kontrollin e shēndetit tē bimēve, bazuar në dokumentacionin përkatës që do argumentojë prerjen brenda lejimeve të ligjit.

Neni 3 shton nenin 8/1, të dedikuar për ullirin, koleksionet e pemëve frutore, agrumeve, ullinjve dhe vreshtave, si dhe bimēt e veçuara qē kanē vlera gjenetike. Është mbajtur në konsideratë fakti se ulliri mbillet për prodhim, dekoracion, si dhe ka jetëgjatësi më të madhe se pemëtoret. Ndryshe nga pemët frutore, agrumet dhe vreshtat, që hyjnë në prodhim shumë shpejt dhe kanë një cikël prodhimi që shkon deri në 50 vjet në varësi të kulturës dhe llojit të kultivarit, ulliri hyn në prodhim më vonë dhe ka jetëgjatësi shekullore. Projektligji lejon zhvendosjen e rrënjëve të ullirit nga zhvilluesi në bashkëpunim me pronarin e tokës, vetēm nē rastet ku ka leje ndērtimi tē miratuar nga organet pērgjegjēse pēr planifikimin dhe zhvillimin e territorit. Në këto raste zhvendosja e rrënjëve të ullirit ndodh për shkak se toka ndryshon destinacionin për ndërtim, pas kalimit të gjithë fazave ligjore deri në miratimin e lejes së zhvillimit/ndërtimit. Në këtë mënyrë ruhet numri i rrënjëve të ullirit pavarësisht dinamikave që ka planifikimi dhe zhvillimi i territorit. Kostot për zhvendosjen e rrënjëve të ullirit përballohen nga subjekti zhvillues/pronari.
Duke njohur rëndësinë e koleksioneve të pemëve frutore, agrumeve, ullinjve dhe vreshtave, si dhe bimēt e veçuara qē kanē vlera gjenetike, lejohet zhvendosja vetēm nē rastet ku ka leje objekte publike tē miratuar nga organet pērgjegjēse pēr planifikimin dhe zhvillimin e territorit. Zhvendosja kryhet nga zhvilluesi në bashkëpunim me pronarin e tokës. Kostot e zhvendosjes pērballohen nga buxheti i shtetit i alokuar për realizimin e projektit.
Neni 8/1 përcakton gjithashtu dhe ndalimet për zhvendosjen e rrënjëve të ullirit brenda zonave të mbrojtura që kanë regjim të veçantë mbrojtje.
Neni 4 Riformulon paragrafin e tretë të Nenit 12 duke reflektuar ndryshimet ligjore që kanë ndodhur në lidhje me procedurat e shqyrtimit të kundravajtjeve administrative dhe ankimimi kundra vendimit të dënimit.

Neni 5 parashikon hyrjen në fuqi të ligjit brenda 15 ditëve nga botimi në Fletoren Zyrtare.
VII. INSTITUCIONET DHE ORGANET QË NGARKOHEN PËR ZBATIMIN E AKTIT
Për zbatimin e këtij projektligji ngarkohet Ministria e Bujqësisë dhe Zhvillimit

Rural dhe institucionet e përcaktuara shprehimisht.
VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT

Projektligji është hartuar nga Ministria e Bujqësisë dhe Zhvillimit Rural.
IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Ky projektligj nuk ka efekte financiare në buxhetin e shtetit. 
MINISTËR 

Relacion shpjegues për projektligjin Për disa shtesa dhe ndryshime në ligjin nr. 7929, datë 11.5.1995, 

“për mbrojtjen e drufrutorëve”

